
13 yanvar 2023-cü il, cümə2

Azərbaycan Respublikası Nazirlər Kabinetinin Qərarı
№ 4 						     Bakı şəhəri, 11 yanvar 2023-cü il
“Müddətli həqiqi hərbi xidmətə ça-

ğırılan, bağlaşma əsasında həqiqi hərbi 
xidmətə könüllü daxil olan və birbaşa kadr 
zabit heyətinə könüllü daxil olan şəxslərin, 
habelə həqiqi hərbi xidmət hərbi qulluqçu-
larının (müddətli həqiqi hərbi xidmət hərbi 
qulluqçuları istisna olmaqla) icbari narkolo-
ji müayinədən keçməsi Qaydası”nın təsdiq 
edilməsi haqqında

“Narkoloji xidmət və nəzarət haqqında” 
Azərbaycan Respublikasının Qanununda 
dəyişiklik edilməsi barədə” Azərbaycan Res-
publikasının 2022-ci il 26 aprel tarixli  514-
VIQD nömrəli Qanununun tətbiqi və “Narkoloji 
xidmət və nəzarət haqqında” Azərbaycan Res-
publikası Qanununun tətbiq edilməsi barədə” 
Azərbaycan Respublikası Prezidentinin 2001-ci 

il 17 sentyabr     tarixli 581 nömrəli Fərmanında 
dəyişiklik edilməsi haqqında” Azərbaycan Res-
publikası Prezidentinin 2022-ci il 18 may tarixli 
1682 nömrəli Fərmanının 1.1-ci bəndinin icrası-
nı təmin etmək məqsədilə Azərbaycan Respub-
likasının Nazirlər Kabineti qərara alır:

“Müddətli həqiqi hərbi xidmətə çağırılan, 
bağlaşma əsasında həqiqi hərbi xidmətə kö-
nüllü daxil olan və birbaşa kadr zabit heyətinə 
könüllü daxil olan şəxslərin, habelə həqiqi hərbi 
xidmət hərbi qulluqçularının (müddətli həqiqi 
hərbi xidmət hərbi qulluqçuları istisna olmaqla) 
icbari narkoloji müayinədən keçməsi Qaydası” 
təsdiq edilsin (əlavə olunur). 

Əli ƏSƏDOV,  
Azərbaycan Respublikasının Baş naziri

Azərbaycan Respublikası Nazirlər Kabinetinin Qərarı
№ 5 						     Bakı şəhəri, 11 yanvar 2023-cü il
Azərbaycan Respublikası Nazirlər 

Kabinetinin “Ətraf mühitin mühafizəsi üzrə 
dövlət fondu haqqında Əsasnamə”, “Eko-
loji auditor fəaliyyətinin aparılması Qay-
daları” və “Dövlət ekoloji ekspertizasının 
maliyyələşdirilməsi Qaydası”nın təsdiq 
edilməsi haqqında” 2001-ci il 22 fevral ta-
rixli 41 nömrəli, “Ekspertiza işlərinə cəlb 
edilən ştatdankənar ekspertlərin əməyinin 
ödənilməsi haqqında” 1999-cu il 16 iyun 
tarixli 99 nömrəli və “Dövlət və ictimai 
ekoloji ekspertizanın həyata keçirilməsi 
Qaydası”nın təsdiq edilməsi haqqın-
da” 2020-ci il 21 may tarixli 184 nömrəli 
qərarlarında dəyişiklik edilməsi barədə

 “Azərbaycan Respublikası Ekologiya və 
Təbii Sərvətlər Nazirliyinin strukturunun və 
idarə edilməsinin təkmilləşdirilməsi ilə bağlı 
tədbirlər haqqında” Azərbaycan Respublikası 
Prezidentinin 2019-cu il 16 yanvar tarixli 476 
nömrəli Fərmanının 9.5-ci bəndinin icrasını 
təmin etmək məqsədilə Azərbaycan Respubli-
kasının Nazirlər Kabineti qərara alır:

1. Azərbaycan Respublikası Nazirlər Ka-
binetinin 2001-ci il 22 fevral tarixli 41 nömrəli 
Qərarı (Azərbaycan Respublikasının Qanunve-
ricilik Toplusu, 2001, № 2, maddə 119; 2002, 
№ 7, maddə 451, № 11, maddə 675; 2003, № 
4, maddə 215; 2004, № 9, maddə 745; 2005, 
№ 1, maddə 49, № 7, maddə 667; 2008, № 9, 
maddə 856; 2011, № 9, maddə 865; 2016, № 
9, maddə 1598; 2017, № 3, maddə 513; 2018, 
№ 1, maddə 119, № 9, maddə 1938; 2020, № 
10, maddə 1271) ilə təsdiq edilmiş “Azərbaycan 

Respublikasında dövlət ekoloji ekspertizasının 
maliyyələşdirilməsi Qaydası” ləğv edilsin.

2. “Ekspertiza işlərinə cəlb edilən 
ştatdankənar ekspertlərin əməyinin ödənilməsi 
haqqında” Azərbaycan Respublikası Nazirlər 
Kabinetinin 1999-cu il 16 iyun tarixli 99 
nömrəli Qərarının (Azərbaycan Respublikası-
nın Qanunvericilik Toplusu, 2012, № 6, maddə 
630) 1-ci hissəsinə “Dövlət büdcəsindən 
maliyyələşdirilən icra hakimiyyəti orqanların-
da” sözlərindən sonra “, Azərbaycan Respub-
likası Prezidentinin yaratdığı publik hüquqi 
şəxslərdə” sözləri, “orqanın” sözündən son-
ra “, publik hüquqi şəxsin” sözləri və “orqan” 
sözündən sonra “, publik hüquqi şəxs” sözləri 
əlavə edilsin. 

3. Azərbaycan Respublikası Nazirlər Ka-
binetinin 2020-ci il 21 may tarixli 184 nömrəli 
Qərarı (Azərbaycan Respublikasının Qanunve-
ricilik Toplusu, 2020, № 5, maddə 655; 2022, 
№ 5, maddə 552) ilə təsdiq edilmiş “Dövlət və 
ictimai ekoloji ekspertizanın həyata keçirilməsi 
Qaydası”nın 2.21-ci bəndində “2001-ci il 22 
fevral tarixli 41 nömrəli Qərarı ilə təsdiq edilmiş 
“Azərbaycan Respublikasında dövlət ekoloji 
ekspertizasının maliyyələşdirilməsi Qaydası” 
sözləri “2023-cü il 10 yanvar tarixli 3 nömrəli 
Qərarı ilə təsdiq edilmiş “Dövlət ekoloji eksper-
tizasının maliyyələşdirilməsi Qaydası” sözləri 
ilə əvəz edilsin. 

Əli ƏSƏDOV,  
Azərbaycan Respublikasının Baş naziri

Azərbaycan Respublikası 
Nazirlər Kabinetinin Qərarı

№ 6 			  Bakı şəhəri, 12 yanvar 2023-cü il
Azərbaycan Respublikası Nazirlər Kabinetinin 2010-

cu il 1 iyul tarixli 129 nömrəli Qərarı ilə təsdiq edilmiş 
“Doktoranturaların yaradılması və doktoranturaya qəbul 
Qaydaları”nda dəyişiklik edilməsi haqqında

Azərbaycan Respublikası Konstitusiyasının 119-cu 
maddəsinin səkkizinci abzasını rəhbər tutaraq, Azərbaycan 
Respublikasının Nazirlər Kabineti qərara alır:

Azərbaycan Respublikası Nazirlər Kabinetinin 2010-cu il 
1 iyul tarixli 129 nömrəli Qərarı (Azərbaycan Respublikasının 
Qanunvericilik Toplusu, 2010, № 7, maddə 695; 2013, № 10, 
maddə 1228; 2014,    № 1, maddə 56; 2017, № 4, maddə 
666; 2018, № 11, maddə 2431; 2019, № 2, maddə 357, № 11, 
maddə 1863; 2020, № 1, maddə 67; 2021, № 2, maddə 205, 
№ 3, maddə 286, № 6 (IV kitab), maddə 665; Azərbaycan 
Respublikası Nazirlər Kabinetinin 2022-ci il 21 dekabr tarixli 
448 nömrəli Qərarı) ilə təsdiq edilmiş “Doktoranturaların ya-
radılması və doktoranturaya qəbul Qaydaları”nda aşağıdakı 
dəyişikliklər edilsin:

1. 1.2-ci bənddə “(hərbi təhsil müəssisələrində - adyunktu-
ra) yolu ilə” sözləri “yolu ilə və ya hərbi təhsil müəssisələrinə 
münasibətdə adyunkturada” sözləri ilə əvəz edilsin.

2.  Aşağıdakı məzmunda 5-1-ci hissə əlavə edilsin:
“5-1. Adyunkturada yüksəkixtisaslı elmi kadrların hazırlığı
5-1.1. Adyunkturada yüksəkixtisaslı elmi kadrların hazırlığı 

üzrə ali hərbi təhsil müəssisələrinin illik qəbul planları onların 
tabe olduqları müvafiq dövlət orqanlarının sifarişləri əsasında 
bu Qaydaların tələblərinə uyğun olaraq təsdiq edilir.

5-1.2. Bu Qaydaların doktoranturaya qəbula, habelə dok-
toranturada təhsilin formaları və müddətlərinə aid tələbləri ad-
yunkturaya da şamil edilir.

5-1.3. Adyunkturaya ali təhsil müəssisələrinin magist-
ratura səviyyəsini bitirən və ali hərbi təhsil müəssisələrinin 
nizamnamələrində nəzərdə tutulan hərbi qulluqçular, bu 
təhsil müəssisələrində çalışan professor-müəllim heyətindən 
olan şəxslər, habelə milli təhlükəsizlik və hərbi sahələr üzrə 
dövlət orqanlarında (qurumlarında) çalışan mülki şəxslər bu 
Qaydaların tələbləri nəzərə alınmaqla qəbul olunurlar. Milli 
təhlükəsizlik və hərbi sahələr üzrə dövlət orqanlarında (qu-
rumlarında) çalışan mülki şəxslər adyunkturaya qəbul üzrə 
müsabiqəyə çalışdıqları dövlət orqanlarının (qurumlarının) 
göndərişləri əsasında buraxılırlar. 

5-1.4. Adyunkturaya qəbul “Milli təhlükəsizlik və hərbi 
elmlər” elm sahəsinə aid olan ixtisaslar üzrə aparılır. 

5-1.5. Adyunkturada təhsil alan zabitlərin və mülki şəxslərin 
təhsil xərcləri dövlət büdcəsinin vəsaiti hesabına ödənilir. 

5-1.6. “Fəlsəfə doktoru” və “Elmlər doktoru” elmi dərəcələri 
üzrə doktoranturada təhsil alan şəxslərin hüquq və vəzifələri 
adyunkturada yüksəkixtisaslı elmi kadrların hazırlığına da şa-
mil edilir.

5-1.7. Adyunkturada yüksəkixtisaslı elmi kadrların hazırlığı 
prosesində təhsil alan şəxslərin əyani təhsildən qiyabi təhsilə 
və ya əksinə keçirilməsi bu Qaydalara uyğun olaraq onları 
göndərən dövlət orqanının razılığı əsasında aparıla bilər.”.

Əli ƏSƏDOV,  
Azərbaycan Respublikasının Baş naziri

Niyyət protokolu imzalandı
Yanvarın 12-də Azərbaycan 

Respublikasının müdafiə naziri general-
polkovnik Zakir Həsənov İtaliya 
Respublikasının müdafiə naziri Quido 
Krosettonun rəhbərlik etdiyi nümayəndə 
heyəti ilə görüşüb.

Q.Krosetto protokola uyğun olaraq “Şərəf 
kitabı”nı imzalayıb.  

Müdafiə naziri nümayəndə heyətini Vətən 
müharibəsindən sonra bölgədə yaranan hərbi-
siyasi vəziyyət barədə məlumatlandırıb.

Azərbaycan və İtaliya arasında hərbi 
təhsil sahəsində, eləcə də NATO çərçivəsində 
əməkdaşlığın sürətlə davam etdiyi və bu 
münasibətlərin yüksək qiymətləndirildiyi vurğu-
lanıb.

General-polkovnik Z.Həsənov bu səfərin 
Azərbaycan və İtaliya arasında hərbi 
əməkdaşlıq sahəsində yeni inkişaf mərhələsinin 
başlanğıcı olduğunu qeyd edib.

Q.Krosetto isə öz növbəsində göstərilən 
qonaqpərvərliyə görə təşəkkür edərək 
hər iki ölkə arasında hərbi əməkdaşlığın 
genişləndirilməsinin vacibliyini bildirib.

Ölkələrimiz arasında strateji tərəfdaşlığa 
əsaslanan münasibətlərin inkişaf etdirilməsində 
qarşılıqlı səfərlərin əhəmiyyəti xüsusi vurğula-
nıb.

Görüşdə Azərbaycan və İtaliya respubli-
kaları arasında hərbi, hərbi-texniki və hərbi 
təhsil sahəsində əməkdaşlığın daha da 
genişləndirilməsi, eləcə də qarşılıqlı maraq do-
ğuran digər məsələlər müzakirə olunub.

Sonda hər iki ölkənin müdafiə nazirləri 
təlim və təhsil sahəsində əməkdaşlıq haqqında 
niyyət protokolunu imzalayıblar.

“Xalq qəzeti”

Baş prokuror vətəndaşları dinlədi

Yanvarın 12-si Baş prokuror Kamran Əliyev Sabirabad Rayon Prokurorluğunun inzibati 
binasında Sabirabad, Saatlı, İmişli, həmçinin digər rayonlardan olan vətəndaşları qəbul edib.

Baş Prokurorluğun mətbuat xidmətindən 
bildirilib ki, qəbuldan əvvəl Baş prokuror 
xalqımızın ümummilli lideri Heydər Əliyevin 
şəhərin mərkəzində ucaldılmış abidəsini 
ziyarət edib, gül dəstələri düzərək əziz 
xatirəsini ehtiramla yad edib.

Qəbulda iştirak edən 34 vətəndaşın 
müraciətində qaldırdıqları məsələlərin, o 
cümlədən konkret cinayət işlərinin istintaqı 
və törədilmiş cinayətlər barədə məlumatların 
araşdırılması zamanı yol verilmiş qanun 
pozuntuları, mülki xarakterli mübahisələrlə 

bağlı və sosial problemlərə aid müraciətlərin 
bilavasitə prokurorluqda və ya aidiyyəti icra 
orqanlarında operativ həlli üçün Kamran 
Əliyev müvafiq göstərişlər verib.

Qəbuldan sonra Baş prokuror 
əməkdaşlarla görüşlər keçirməklə onla-
ra konkret tapşırıqlar verib, vətəndaşların 
müraciətlərinə obyektiv baxılması və qəbulu 
işinin düzgün təşkilinə görə tabe prokuror-
ların fərdi məsuliyyət daşıdıqlarını diqqətə 
çatdırıb.

  “Xalq qəzeti”

Azərbaycan Respublikası Prezidentinin “Ətraf 
mühitə və insan sağlamlığına mənfi təsir 

göstərən vibrasiya və səs-küy çirklənmələri 
normaları”nın təsdiq edilməsi haqqında”  

2008-ci il 8 iyul tarixli 796 nömrəli və “Sosial 
xidmət haqqında” Azərbaycan Respublikasının 
2011-ci il 30 dekabr tarixli 275-IVQ nömrəli 
Qanununun tətbiqi ilə bağlı əlavə tədbirlər 
haqqında” 2012-ci il 29 noyabr tarixli 758 

nömrəli fərmanlarında dəyişiklik edilməsi barədə

Azərbaycan Respublikası 
Prezidentinin Fərmanı 

Azərbaycan Respublikası Konstitusiyasının 109-cu 
maddəsinin 32-ci bəndini rəhbər tutaraq, “Sağlamlıq imkan-
ları məhdud şəxslərin təhsili (xüsusi təhsil) haqqında” və 
“Təhsil haqqında” Azərbaycan Respublikasının qanunların-
da dəyişiklik edilməsi barədə” Azərbaycan Respublikasının 
2022-ci il 13 may tarixli 536-VIQD nömrəli Qanununun icrası 
ilə əlaqədar qərara alıram: 

1. Azərbaycan Respublikası Prezidentinin 2008-ci il 8 
iyul tarixli 796 nömrəli Fərmanı (Azərbaycan Respublikası-
nın Qanunvericilik Toplusu, 2008, № 7, maddə 614; 2011, № 
2, maddə 85; 2017, № 7, maddə 1357; 2020, № 8, maddə 
1036) ilə təsdiq edilmiş “Ətraf mühitə və insan sağlamlığı-
na mənfi təsir göstərən vibrasiya və səs-küy çirklənmələri 
normaları”nda aşağıdakı dəyişikliklər edilsin:

1.1. Cədvəl 1 – “Nüfuzedən səs-küyün yaşayış və icti-
mai binalarda, yaşayış tikililəri ərazisində, habelə insanların 
cəmləşdiyi digər yerlərdə səs təzyiqinin, səsin ekvivalent 
enerjisi və maksimal səviyyəsinin yolverilən normaları”nın 
3-cü hissəsində “ümumtəhsil internat məktəblərinin” sözləri 
“internat tipli ümumi təhsil müəssisələrinin” sözləri ilə əvəz 
edilsin;

1.2. Cədvəl 2 – “Binaların otaqlarında vibrasiya təcillərinin 
yolverilən səviyyələri”nin 4-cü hissəsində “ümumtəhsil in-
ternat məktəblərinin” sözləri “internat tipli ümumi təhsil 
müəssisələrinin” sözləri ilə əvəz edilsin;

1.3. Cədvəl 3 – “Binaların otaqlarında vibrasiya sürətlərinin 
yolverilən səviyyələri”nin 4-cü hissəsində “ümumtəhsil in-
ternat məktəblərinin” sözləri “internat tipli ümumi təhsil 
müəssisələrinin” sözləri ilə əvəz edilsin;

1.4. Cədvəl 4 – “Binaların otaqlarında mütləq vibrasiya 
yerdəyişmələrinin yolverilən səviyyələri”nin 4-cü hissəsində 
“ümumtəhsil internat məktəblərinin” sözləri “internat tipli ümu-
mi təhsil müəssisələrinin” sözləri ilə əvəz edilsin. 

2. “Sosial xidmət haqqında” Azərbaycan Respublikası-
nın 2011-ci il 30 dekabr tarixli 275-IVQ nömrəli Qanununun 
tətbiqi ilə bağlı əlavə tədbirlər haqqında” Azərbaycan Res-
publikası Prezidentinin 2012-ci il 29 noyabr tarixli 758 nömrəli 
Fərmanının (Azərbaycan Respublikasının Qanunvericilik 
Toplusu, 2012, № 11, maddə 1118) 1.4.2-ci yarımbəndində 
“ümumtəhsil internat məktəbləri” sözləri “internat tipli ümumi 
təhsil müəssisələri” sözləri ilə əvəz edilsin.

İlham ƏLİYEV, 
Azərbaycan Respublikasının Prezidenti

Bakı şəhəri, 12 yanvar 2023-cü il

Azərbaycan Respublikası Prezidentinin “Azərbaycan Respublikasının 
diplomatik nümayəndəliklərində çalışan işçilərin aylıq əməkhaqlarının 

təkmilləşdirilməsi haqqında” 2012-ci il 25 sentyabr tarixli 2462 nömrəli 
və “Azərbaycan Respublikasının diplomatik nümayəndəliklərində 
çalışan işçilərin aylıq əməkhaqlarının artırılması və “Azərbaycan 

Respublikasının diplomatik nümayəndəliklərində çalışan işçilərin aylıq 
əməkhaqlarının təkmilləşdirilməsi haqqında” Azərbaycan Respublikası 
Prezidentinin 2012-ci il 25 sentyabr tarixli 2462 nömrəli Sərəncamında 

dəyişiklik edilməsi haqqında” 2019-cu il 29 noyabr tarixli  
1658 nömrəli sərəncamlarında dəyişiklik edilməsi barədə

Azərbaycan Respublikası Prezidentinin Sərəncamı
Azərbaycan Respublikası Konstitusiyası-

nın 109-cu maddəsinin 32-ci bəndini rəhbər 
tutaraq, “Sosial sığorta haqqında”, “Diplomatik 
xidmət haqqında” Azərbaycan Respublikasının 
qanunlarında və Azərbaycan Respublikasının 
Vergi Məcəlləsində dəyişiklik edilməsi barədə” 
Azərbaycan Respublikasının 2022-ci il 30 de-
kabr tarixli 780-VIQD nömrəli Qanununun icra-
sı ilə əlaqədar qərara alıram:

1. “Azərbaycan Respublikasının diplo-
matik nümayəndəliklərində çalışan işçilərin 
aylıq əməkhaqlarının təkmilləşdirilməsi  haq-
qında”  Azərbaycan Respublikası  Prezidenti-
nin 2012-ci il 25 sentyabr tarixli 2462 nömrəli 
Sərəncamının (Azərbaycan Respublikasının 
Qanunvericilik Toplusu, 2012, № 9, maddə 
913; 2013, № 7, maddə 847, № 8, maddə 983; 
2014, № 11, maddə 1492; 2015, № 7, maddə 
866; 2017, № 11, maddə 2097; 2019, № 11, 
maddə 1849; 2021, № 7, maddə 743) 2-ci 
hissəsi aşağıdakı redaksiyada verilsin:

“2. Azərbaycan Respublikasının xa-
rici ölkələrdəki ticarət nümayəndələrinə 

əməkhaqlarının 15 faizi məbləğində aylıq 
təmsilçilik xərci müəyyən edilsin.”. 

2. “Azərbaycan Respublikasının diploma-
tik nümayəndəliklərində çalışan işçilərin aylıq 
əməkhaqlarının artırılması və “Azərbaycan Res-
publikasının diplomatik nümayəndəliklərində 
çalışan işçilərin aylıq əməkhaqlarının 
təkmilləşdirilməsi haqqında” Azərbaycan Res-
publikası Prezidentinin 2012-ci il 25 sentyabr 
tarixli 2462 nömrəli Sərəncamında dəyişiklik 
edilməsi haqqında” Azərbaycan Respublikası 
Prezidentinin 2019-cu il 29 noyabr tarixli 1658 
nömrəli Sərəncamının (Azərbaycan Respub-
likasının Qanunvericilik Toplusu, 2019, № 11, 
maddə 1849; 2021, № 2, maddə 178, № 4, 
maddə 374, № 10, maddə 1136; 2022, № 1, 
maddə 48) 1-ci hissəsi ləğv edilsin.

3. Bu Sərəncam 2023-cü il yanvarın 1-dən 
tətbiq edilir.

İlham ƏLİYEV, 
Azərbaycan Respublikasının Prezidenti

Bakı şəhəri, 12 yanvar 2023-cü il

Bir sıra birinci instansiya məhkəmələri 
hakimlərinin təyin edilməsi haqqında

Azərbaycan Respublikası Prezidentinin Sərəncamı
Məhkəmə-Hüquq Şurasının təkliflərini 

nəzərə alaraq, Azərbaycan Respublikası Kons-
titusiyasının 109-cu maddəsinin 9-cu bəndini 
rəhbər tutaraq qərara alıram:

1.	 “Məhkəmələr və hakimlər haqqında” 
Azərbaycan Respublikası Qanununun   94-
cü və 96-cı maddələrinə uyğun olaraq, hakim 
vəzifəsinə aşağıdakı namizədlər birinci instan-
siya məhkəmələrinin hakimləri təyin edilsinlər:

ağır cinayətlər məhkəmələri üzrə:
Bakı Ağır Cinayətlər Məhkəməsi
Quliyev Vüqar Elbrus oğlu
Namazov Fərid Arif oğlu
Gəncə Ağır Cinayətlər Məhkəməsi
Məmmədov Abdulla Elşad oğlu
Məmmədzadə Mikayıl Maarif oğlu
Lənkəran Ağır Cinayətlər Məhkəməsi
Məmmədov Neymət Hüsən oğlu
Şəki Ağır Cinayətlər Məhkəməsi
Məmmədov Xaliq Musa oğlu

inzibati məhkəmələr üzrə:
Bakı İnzibati Məhkəməsi
Cəlalov Bəhlul Məmmədcəfər oğlu
Musayeva Ləman Samir qızı
Gəncə İnzibati Məhkəməsi
Əliyeva Gülşən Talıb qızı
Şirvan İnzibati Məhkəməsi
Musayev Şahəli Calal oğlu

kommersiya məhkəmələri üzrə:
Bakı Kommersiya Məhkəməsi
Namazova Günay Rüstəm qızı 
Şirvan Kommersiya Məhkəməsi
Abbasov Zaur Vahid oğlu

Bakı şəhərinin rayon məhkəmələri üzrə:
Bakı şəhəri Binəqədi Rayon Məhkəməsi
Bağırov Zamiq Rəşid oğlu
Bakı şəhəri Xətai Rayon Məhkəməsi
Abdullayeva Aynur Aydın qızı
Eyvazova Samirə Əli qızı
Sadıxov Rəfail Adil oğlu
Bakı şəhəri Xəzər Rayon Məhkəməsi

Cəfərzadə İlham Nizami oğlu 
Rüstəmov Emin Şahin oğlu
Bakı şəhəri Qaradağ Rayon Məhkəməsi
Aslanova Gülnar Faiq qızı
Bakı şəhəri Nəsimi Rayon Məhkəməsi
Abbasov Nail İbad oğlu
Heydərova Əfsanə Elbrus qızı
Bakı şəhəri Sabunçu Rayon Məhkəməsi
Mirzəliyev Ruslan Əsəd oğlu
Rəcəbova Elnurə Hüseyn qızı
Bakı şəhəri Suraxanı Rayon Məhkəməsi
Kərimov Namiq Həsrət oğlu
Mirzəyeva Firuzə Fuad qızı
Mirzəyeva Ünsüyyət Hacımehdi qızı
Bakı şəhəri Yasamal Rayon Məhkəməsi
Əlizadə Fariz Ariz oğlu
Sultanova Məmmədova Ayşən Ramiz qızı

rayon (şəhər) məhkəmələri üzrə:
Gəncə Şəhər Məhkəməsi
Əlizadə Elxan Novruz oğlu
Fərhadov Fuad Əlirza oğlu 
Quba Rayon Məhkəməsi
Babayev Aydın Vahid oğlu
Lənkəran Rayon Məhkəməsi
Pənahov Anar Elman oğlu
Neftçala Rayon Məhkəməsi
Quliyev Samir İdris oğlu
Salyan Rayon Məhkəməsi
Məmmədli Ənnağı Əbdül oğlu
Samux Rayon Məhkəməsi
Kərimova Tərifə Əbülfət qızı
Sumqayıt Şəhər Məhkəməsi
Həxiyeva Şəbnəm Səlim qızı
Quliyev Ramiz Mübariz oğlu
Şəki Rayon Məhkəməsi
Vəliyev Elşən Yaşar oğlu
Şəmkir Rayon Məhkəməsi
Məhəmmədi Həvayət Kəmaləddin qızı
Şirvan Şəhər Məhkəməsi
Mustafayev Ceyhun Mustafa oğlu.
2. Bu Sərəncam imzalandığı gündən 

qüvvəyə minir.

İlham ƏLİYEV, 
Azərbaycan Respublikasının Prezidenti

Bakı şəhəri, 12 yanvar 2023-cü il

Azərbaycan Respublikası Prezidentinin “2018–2024-cü illərdə 
Azərbaycan Respublikasında sağlamlıq imkanları məhdud şəxslər 

üçün inklüziv təhsilin inkişafı üzrə Dövlət Proqramı”nın təsdiq edilməsi 
haqqında” 2017-ci il 14 dekabr tarixli 3498 nömrəli, “Məşğulluq 

Strategiyasının həyata keçirilməsinə dair 2020–2025-ci illər üçün 
Tədbirlər Planı”nın təsdiq edilməsi haqqında” 2020-ci il 13 fevral tarixli 

1816 nömrəli və “Azərbaycan Respublikasının 2022–2026-cı illərdə sosial-
iqtisadi inkişaf Strategiyası”nın təsdiq edilməsi haqqında” 2022-ci il  

22 iyul tarixli 3378 nömrəli sərəncamlarında dəyişiklik edilməsi barədə

Azərbaycan Respublikası Prezidentinin Sərəncamı
Azərbaycan Respublikası Konstitusiyasının 

109-cu maddəsinin 32-ci bəndini rəhbər tuta-
raq, “Sağlamlıq imkanları məhdud şəxslərin 
təhsili (xüsusi təhsil) haqqında” və “Təhsil haq-
qında” Azərbaycan Respublikasının qanunla-
rında dəyişiklik edilməsi barədə” Azərbaycan 
Respublikasının 2022-ci il 13 may tarixli 536-
VIQD nömrəli Qanununun icrası ilə əlaqədar 
qərara alıram:

1. Azərbaycan Respublikası Prezidenti-
nin 2017-ci il 14 dekabr tarixli 3498 nömrəli 
Sərəncamı (Azərbaycan Respublikasının Qa-
nunvericilik Toplusu, 2017, № 12 (II kitab), 
maddə 2413; 2019, № 5, maddə 899; 2020, № 
8, maddə 1065; 2021, № 8, maddə 946; 2022, № 
8, maddə 927) ilə təsdiq edilmiş “2018–2024-cü 
illərdə Azərbaycan Respublikasında sağlamlıq 
imkanları məhdud şəxslər üçün inklüziv təhsilin 
inkişafı üzrə Dövlət Proqramı”nın “6. Dövlət 
Proqramının həyata keçirilməsi üzrə Tədbirlər 
Planı” hissəsinin 6.5.2-ci yarımbəndinin 
“Tədbirlər” sütununda “xüsusi məktəblərdə, 
inteqrasiyalı və xüsusi internat” sözləri “xüsusi 
ümumtəhsil məktəblərində, inteqrasiya təlimli 
internat tipli ümumtəhsil məktəblərində və in-
ternat tipli xüsusi ümumtəhsil” sözləri ilə əvəz 
olunsun və həmin yarımbəndin “İcraçılar” sütu-
nuna “Təhsil” sözündən əvvəl “Elm və” sözləri 
əlavə edilsin. 

2. Azərbaycan Respublikası Preziden-
tinin 2020-ci il 13 fevral tarixli 1816 nömrəli 
Sərəncamı (Azərbaycan Respublikasının 
Qanunvericilik Toplusu, 2020, № 2, maddə 
132; 2022, № 5, maddə 530) ilə təsdiq edil-
miş “Məşğulluq Strategiyasının həyata 
keçirilməsinə dair 2020–2025-ci illər üçün 
Tədbirlər Planı”nın 3.1-ci bəndinin “İcra 
göstəriciləri” sütununda “xüsusi internat” sözləri 
“internat tipli xüsusi ümumtəhsil və inteqrasiya 
təlimli internat tipli ümumtəhsil” sözləri ilə əvəz 
edilsin. 

3. Azərbaycan Respublikası Prezidentinin 
2022-ci il 22 iyul tarixli 3378 nömrəli Sərəncamı 
(Azərbaycan Respublikasının Qanunvericilik 
Toplusu, 2022, № 7, maddə 790) ilə təsdiq edil-
miş “Azərbaycan Respublikasının 2022‒2026-
cı illərdə sosial-iqtisadi inkişaf Strategiyası”nın 
“7. Tədbirlər planı” hissəsinin 2.1.3-cü 
yarımbəndinin 2-ci abzasının “Tədbirlər və 
layihələr” sütununda “xüsusi internat” sözləri 
“internat tipli xüsusi ümumtəhsil və inteqrasiya 
təlimli internat tipli ümumtəhsil” sözləri ilə əvəz 
edilsin. 

İlham ƏLİYEV, 
Azərbaycan Respublikasının Prezidenti

Bakı şəhəri, 12 yanvar 2023-cü il

